
BASHKIA TIRANË 

AGJENCIA E SHËRBIMEVE FUNERALE 

NJËSIA E PROKURIMIT 

 

Data 11.07.2024 

 

PROCESVERBAL – Tipi i kontratës - Mall  

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

(Ky procesverbal është për efekt publikimi bashkë me dokumentet e tenderit) 

 

 

 

OBJEKTI I PROCEDURËS: “BLERJE RROBA PUNE” 

 

KODI PËRKATËS NË FJALORIN E PËRBASHKËT TË PROKURIMIT (CPV): 

18424300-0; 18130000-9; 18141000-9; 18211000-1; 18331000-8; 18812200-6; 18800000-7; 

18222200-3; 18142000-6; 33735100-2; 18234000-8. 

___________________________________________________________________________ 

 

VLERA E FONDIT LIMIT PËR OBJEKTIN:  
 

 “Blerje rroba pune” është në vlerën  1,514,560.19 (një milion e pesëqind e katërmbëdhjetë 

mijë e pesëqind e gashtëdhjetë pikë nëntëmbëdhjetë) lekë pa TVSH. 

Argumentimi: Kërkesa e mësipërme mbështetet në nenin 76, pika 2, gërma ”b” të VKM-së 

Nr.285, datë 19.05.2021 “Për miratimin e rregullave të prokurimit publik”, e  ndryshuar.  

Njësia e prokurimit për përllogaritjen e vlerës limit të objektit të kësaj procedure prokurimi iu 

referua studimit të tregut për marrjen e ofertave nga subjekte të ndryshme që operojnë në treg. U 

përdor kjo alternativë me qëllim qё ajo tё jetё njё vlerё reale pёr kushtet e tregut, duke marrë 

parasysh edhe ndryshimet e çmimeve dhe njёkohёsisht tё krijojё mundёsinё e pjesёmarrjes sё sa 

mё shumё operatorёve ekonomikё. 

 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit publik” 

i ndryshuar, autoriteti/enti kontraktor Agjencia e Sherbimeve Funerale ka hartuar procesverbalin 

për argumentimin dhe miratimin e specifikimeve teknike dhe kritereve për kualifikim për 

procedurën e sipërcituar, me përmbajtjen si më poshtë: 

I. KRITERET E VEÇANTA TË KUALIFIKIMIT 

1.  Ofertuesi duhet të paraqesë: 

a. Formularin Përmbledhës të Vetëdeklarimit, sipas shtojcës 8 

b. Sigurimin e Ofertës, sipas Shtojcës 3;  

Argumentimi: Kërkesat e mësipërme bazohen në nenet 76, 82 dhe 83 të LPP,i ndryshuar, nenit 

26, të VKM nr. 285, datë 19.05.2021 “Për miratimin e rregullave të prokurimit publik” i ndryshuar. 

 

2. Ofertuesi duhet të paraqesë: 

 

2.1 Kapacitetin profesional të operatorëve ekonomikë:     

Kjo pikë përmbushet me paraqitjen e Formularit Përmbledhës të Vetëdeklarimit, sipas shtojcës 8 

Argumentimi: Kërkesat e mësipërme bazohen në nenet 76, 82 të LPP, nenit 26, të VKM nr. 285, 

datë 19.05.2021 “Për miratimin e rregullave të prokurimit publik” i ndryshuar. 

 

2.2 Kapaciteti ekonomik dhe financiar:         

1. Operatorët ekonomikë duhet të paraqesin vërtetim, për xhiron vjetore për vitet financiare  2022, 

2023, ku vlera e xhiros për të paktën një nga vitet e periudhës së kërkuar duhet të jetë në një vlerë 

jo më të vogël se 40% (në vlerën 605,824.08 lekë) e fondit limit. Kjo kërkesë do të konsiderohet 

e përmbushur nëse operatori ekonomik arrin vlerën e xhiros minimale në të paktën një vit të 

periudhës së kërkuar nga Autoriteti Kontraktor. 

Argumentimi: Kërkesa e mësipërme mbështetet në Nenin 77, pika 3, të Ligjit Nr. 162/2020 “Për 

Prokurimin Publik” si dhe neni 43 pika 2/c dhe neni 55 pika 4 e VKM-së Nr. 285, datë 19.05.2021 

“Për miratimin e rregullave të prokurimit publik” i ndryshuar. Kërkesat e renditura sipas kapacitetit 

ekonomik dhe financiar të përcaktuara në pikën 2.2 i shërbejnë Autoritetit Kontraktor, për të 

provuar nëse ofertuesit zotërojnë kapacitet financiare për të përmbushur me sukses kontratën 

objekt prokurimi.  

Vlera e xhiros vjetore të kërkuar është përcaktuar në masën jo më të vogël se se 40% (në vlerën 

605,824.08 lekë) e fondit limit, vlerë e cila është brenda kufijve të përcaktuar në nenin 43 pika 2/c 

të V.K.M, sipas së cilës vlera e xhiros minimale vjetore që u kërkohet operatorëve ekonomikë, nuk 

mund të tejkalojë 40% të vlerës e përllogaritur të kontratës ose lotit, në procedurat e prokurimit 

nën kufirin e ulët monetar. Kjo vlerë është vendosur duke pasur në konsideratë objektin e kontratës, 

natyrën dhe volumin e saj. 

 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar ligjit nr. 

8438, datë 28.12.1998 "Për tatimin mbi të ardhurat", i ndryshuar, Udhëzimit të Ministrit të Financave 

nr.5, datë 30.01.2006, "Për tatimin mbi të ardhurat", i ndryshuar, si dhe kërkesave të ligjit Nr. 25/2018 

“Për kontabilitetin dhe pasqyrat financiare”. 

2. Operatorët ekonomikë duhet të paraqesin kopje të çertifikuara të bilancet e viteve: ( 2022 dhe 

2023) të paraqitura pranë autoriteteve përkatëse tatimore si dhe raportet e auditimit ligjor të 

pasqyrave financiare vjetore, në rast se operatori ekonomik është në kushtet e përcaktimeve të 

nenit 41, të ligjit nr.10091, datë 05.03.2009. Ky kriter konsiderohet i përmbushuar nëse në dy 

bilance të njëpasnjëshme nuk ka raport negative ndërmjet aktivit dhe pasivit. 

Shëmin: Akt Ekspertiza e Ekspertit Kontabël të Autorizuar, duhet të paraqitet nga OE vetëm në 

rastin kur janë në kushtet e përcaktimeve të nenit 41, gërma “c” të Ligjit nr. 10091, datë 

05.03.2009 “Për auditimin ligjor, organizimin e profesionit të ekspertit kontabël të regjistruar dhe 

të kontabilistit të miratuar”, i ndryshuar, ku parashikohet se: “Personat juridikë që detyrohen për 

auditimin ligjor të pasqyrave financiare detyrohen të kryejnë auditimin ligjor të pasqyrave 

financiare vjetore, përpara publikimit të tyre, nga eksperte kontabël ose shoqëri audituese: "c) 

shoqëritë me përgjegjësi të kufizuar, të cilat zbatojnë për raportimin financiar standardet 

kombëtare të kontabilitetit, kur, në mbyllje të periudhës kontabël, për dy vite radhazi, tejkalojnë 

dy prej tre treguesve të mëposhtëm: i) totali i aktiveve të bilancit, në mbyllje të periudhës 

kontabël përkatëse, arrin ose e kalon shumën prej 50 milionë lekësh; ii) shuma e të ardhurave nga 

veprimtaria ekonomike (qarkullimi) në atë periudhë kontabël arrin ose e kalon shumën prej 100 

milionë lekësh; iii) ka, mesatarisht, 30 të punësuar gjatë periudhës kontabël”.  

Argumentimi: Kërkesa e mësipërme mbështetet në Nenin 77, pika 3, të Ligjit Nr. 162/2020 “Për 

Prokurimin Publik”, i ndryshuar, si dhe Kreu V, Seksioni III, Nenit 43, pika 4, të VKM Nr. 285, 

datë 19.05.2021 “Për miratimin e rregullave të prokurimit publik”. Përcaktimi i viteve të kërkuara 

për paraqitjen e bilanceve është bërë duke iu referuar legjislacionit të fushës, konkretisht, Ligjit 

Nr. 10091 date 5.3.2009 ”Per auditimin ligjor, organizimin e profesionit te ekspertit kontabel te 

regjistruar dhe te kontabilistit te miratuar” (i ndryshuar).  

3.  Vetëdeklarim për shlyerjen e taksave vendore të parashikuara nga Pushteti Vendor për vitin 2024, 

sipas Ligjit Nr.9632 datë 30.10.2006 “Për sistemin e taksave vendore”, I ndryshuar, nëpërmjet paraqitjes 

së formularit përmbledhës të vetëdeklarimit, sipas shtojcës 8. 

Në rastet e bashkimit të operatorëve ekonomikë, çdo anëtar i grupit duhet të dorëzojë vërtetimin lëshuar 

nga Autoriteti përkatës në të cilën është regjistruar sipas QKB. Për përmbushjen e këtij kriteri, operatorët 

ekonomikë duhet të vetëdeklarojnë se ka paguar detyrimet e taksave vendore për vitin 2024, të 

parashikuara në ligjin nr.9632, datë 30.10.2006 në formularin përmbledhës të vetëdeklarimit të DST-së 

objekt prokurimi.  

 

Argumentimi: Kërkesa e mësipërme është përcaktuar në nenin 40, pika 7, të VKM nr. 285, datë 

19.05.2021 “Për miratimin e rregullave të prokurimit publik”, të ndryshuar, si dhe ligjin nr.9920 date 

19.05.2008 “Për procedurat tatimore” i ndryshuar, neni 4, pika 2, gërma d) dhe në ligjin nr.9632, datë 

30.10.2006 “Për Sistemin e Taksave Vendore” i ndryshuar.  

 

Kriteret për kapacitetet ekonomike dhe financiare si më lart shërbejnë për të garantuar AK se 

operatorët ekonomikë pjesëmarrës në këtë procedurë prokurimi, kanë kapacitetet e duhura ekonomike 

dhe financiare si dhe janë të përshtatshëm për të kryer veprimtari profesionale. Referuar sa më sipër, 

Autoriteti Kontraktor gjykon se kriteri i vendosur lidhur me dorëzimin nga ana e operatorëve ekonomikë 

të deklaratës për shlyerjen e detyrimeve vendore për vitin 2024, pranë bashkisë/ve ku operatori 

ekonomik ushtron aktivitetin e tij është në përputhje me kuadrin ligjor në fuqi e konkretisht me ligjin 

nr.9632, datë 30.10.2006 për “Sistemin e Taksave Vendore” i ndryshuar. Të gjithë subjektet që 

ushtrojnë veprimtari Biznesi kanë detyrimin ligjor të regjistrimit pranë Qëndrës Kombëtare të Biznesit 

për të bërë të identifikueshëm vendodhjen e aktivitetit të tyre dhe për t’iu nënshtuar pagesës së taksave 

vendore të parashikuara shprehimisht në këtë ligj. Në cdo rast AK ka të drejtë të kryejë verifikimet e 

nevojshme mbi vërtetësinë e informacionit të deklaruar nga operatori ekonomik ose ti kërkojë 

operatorit ekonomik sqarime dhe dokumente mbështetëse për këto sqarime. 

 

2.3 Kapaciteti teknik: 

1. Operatori ekonomik duhet të paraqesë dëshmi për realizimin me sukses të një ose disa kontratave 

të mëparshme të ngjashme, të kryera gjatë tre viteve të fundit nga data e shpalljes së njoftimit të 

kontratës, në një vlerë jo më të vogël se 20% (vlera 302,912.04 lekë) e fondit  limit. 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

- Operatorët ekonomikë si dëshmi për përvojën e mëparshme duhet të paraqesë vërtetime të 

lëshuara nga një ent publik për përmbushjen me sukses të kontratës, ku të shënohen vlera, afati i 

përfundimit të kontratës ose/dhe fatura tatimore të shitjes, të plotësuara sipas kërkesave të 

legjislacionit në fuqi, ku shënohen datat, shumat dhe sasitë e mallrave të furnizuara.  

- Në rastin e përvojës së mëparshme të realizuar me sektorin privat, si dëshmi pranohen vetëm 

fatura tatimore të shitjes, të plotësuara sipas kërkesave të legjislacionit në fuqi, dhe të deklaruara 

në organet tatimore, ku shënohen datat, shumat dhe sasitë e mallrave të furnizuara.  

Argumentimi: Kërkesa e mësipërme është përcaktuar bazuar në nenin 77 pika 4 të ligjit nr. 162, 

datë 23.12.2020 “Për prokurimin publik” dhe nenet 40 pika 4 dhe 55 pika 4/b e VKM nr. 285, datë 

19.05.2021 “Për miratimin e Rregullave të Prokurimit Publik” i ndryshuar. Me anë të këtij kriteri 

kërkohet që operatorët ekonomikë të dëshmojnë që kanë përvojën e nevojshme për të zbatuar 

kontratën, prandaj është kërkuar që furnizimet  e mëparshme të ngjashme të jenë ne vlerën jo më 

pak se  20% (vlera 302,912.04 lekë) të vlerës së fondit limit, që është brenda vlerës kufi të 

përcaktuar në nenin e sipërcituar. 

Përcaktimi i vlerës së kërkuar për kontratat e ngjashme argumentohet si më poshtë: 

Vlera e kërkuar për kontratat e ngjashme është vendosur duke pasur në konsideratë objektin e 

kontratës, natyrën  dhe volumin e saj. Vlera e kërkuar është vendosur që t’i shërbejnë autoritetit 

kontraktor për njohjen e gjendjes dhe kapaciteteve të operatorëve ekonomikë, të cilët, nëpërmjet 

dokumentacionit të paraqitur duhet të vërtetojnë se zotërojnë kapacitetet e nevojshme si dhe 

përvojën e duhur, gjithçka në funksion të realizimit me sukses të kontratës.  

2. Operatorët ekonomikë duhet të paraqesin certifikatë të vlefshme të cilësisë, ku të përfshijë 

objektin që prokurohet, të cilat duhet të jenë të përkthyera në gjuhën shqipe dhe të noterizuara, 

sipas standardeve:  

 Çertifikatë ISO 9001:2015 ose ekuivalente/të barazvlefshme – Standart për “Sistemin 

e menaxhimit të cilësisë” 

Certifikata të jetë lëshuara nga një organ i vlerësimit të konformitetit, i akredituar nga organizmi 

kombëtar i akreditimit ose organizma ndërkombëtarë akreditues, të njohur nga Republika e 

Shqipërisë.  

 

Argumentim: Kërkesa e mësipërme është përcaktuar bazuar në nenin 79, pika 1 të ligjit nr. 162, 

datë 23.12.2020 “Për prokurimin publik”, i ndryshuar dhe nenit 44, pika 1 të VKM nr. 285, datë 

19.05.2021, “Për miratimin e Rregullave të Prokurimit Publik” i ndryshuar, këto certifikata lidhen 

ngushtësisht me objektin e kontratës përsa kohë do të pronohen edhe ekuivalentet e tyre dhe i 

shërbejnë autoritetit kontraktor për njohjen e kapaciteteve të operatorëve ekonomikë dhe të 

mundësisë së tyre për përmbushjen e plotë të kontratës. Referuar në nenin 79 të ligjit 162/2020, 

parashikohet se autoriteti kontraktor mund të kërkojë certifikata, të lëshuara nga organe të 

pavarura, që vërtetojnë pajtueshmërinë e kandidatit ose të ofertuesit me standardet e kërkuara të 

cilësisë. 

 

3. Operatori ekonomik duhet të paraqesë pranë Autritetit kontraktor nga një mostër fizike për 

artikujt me nr. rendor: (1,2,3,4,5,6,7,9,10,11,12), sipas tabelës të përcaktuar në shtojcën 6 të DST. 

 

-Mostrat do të paraqiten në datën dhe orën e hapjes së ofertave, pranë ‘Agjencisë së Shërbimeve 

Funerale”, me adresë: Rr. “Durrësit” nr.132, përballë me Ministrinë e Arsimit, Tiranë. 

 

- Mostrat të jenë të shoqëruara me një shkresë, me listë inventarizimi dhe të identifikuara sipas 

numrit rendor të përcaktuar në shtojcën 6 të DST, e firmosur dhe vulosur nga ofertuesi. Mostrat 

duhet të kenë të ngjitur nga një etiketë e cila të përmbajë: “Emërtimin i mallit”, numrin rendor të 

përcaktuar në shtojcën 6 të DST, emrin e ofertuesit, datën dhe orën e zhvillimit të tenderit, 

nënshkrimin dhe vulën e operatorit ekonomik.  

 

- Përfaqësuesi i operatorit ekonomik ofertues duhet të paraqesë autorizimin përkatës nga ofertuesi 

për paraqitjen e mostrave në emër dhe për llogari të tij.  

 

Mosparaqitja e mostrave sipas kushteve të caktuara më sipër është kusht për skualifikim. 
 

Argumentim: Kërkesa e mësipërme është përcaktuar bazuar nenin të 36, dhe 77, të ligjit nr. 162, 

datë 23.12.2020 “Për prokurimin publik”, i ndryshuar dhe nenit 40, pika 6/a dhe 8, të VKM nr. 

285, datë 19.05.2021, “Për miratimin e Rregullave të Prokurimit Publik”. 

Paraqitja e mostrave të kërkuara lidhet drejtpërdrejtë me verifikimin e përputhshmërisë së 

specifikimeve teknike të produkteve të ofruara nga operatorët ekonomikë pjesëmarrës, me ato të 

kërkuara nga autoriteti kontraktor në dokumentet e tenderit  ”.....mostra të mallit, kur e gjykon se 

kjo ka rëndësi për vlerësimin e ofertës teknike. Nё kёtё rast, autoriteti/enti kontraktor duhet tё 

argumentojё kёrkesёn pёr mostrat. Mostrat duhet të trajtohen si informacion konfidencial tregtar 

dhe duhet të jenë në kontroll të autoritetit/entit kontraktor. Nё rastin e procedurave tё zhvilluara 

me mjete elektronike, autoriteti ose enti kontraktor pёrcakton qartё procedurёn pёr dorёzimin e 

mostrave, duke garantuar aksesin e çdo operatori tё interesuar si dhe konfidencialitetin pёr 

pjesёmarrjen nё proces. Mostrat i kthehen ofertuesit, me kërkesën e tij, brenda 30 (tridhjetë) ditëve 

pas nënshkrimit të kontratës, me kusht që kontrata në fjalë të mos jetë objekt i shqyrtimit 



6 
 

administrativ apo gjyqësor. Në rastin kur procedura e prokurimit anulohet, mostrat i kthehen 

ofertuesit, me kërkesën e tij, brenda 30 (tridhjetë) ditëve nga data e marrjes së vendimit 

përfundimtar të anulimit….” Mostrat e kërkuara janë vetëm për disa artikuj që kanë peshë 

kryesore për procedurën dhe janë më të kërkuarat. Kjo kërkesë vjen edhe për arsye se punonjësit 

që do ti përdorin rrobat e punës punojnë në terren në kushte atmosferike te ndryshueshme dhe 

prandaj kërkohet një cilësi e lartë e këtyre mallrave. 

Qëllimi i vendosur nga ligjvënësi për paraqitjen e mostrave, është dhënia e mundësisë autoritetit 

kontraktor, i cili është përgjegjës për prokurimin e fondeve publike, të kryerjes së verifikimeve 

(ekzaminim, inspektim, testim) të mostrave të dorëzuara nga operatori ekonomik në rast se këto të 

fundit janë në përputhje me kërkesat e autoritetit kontraktor të pasqyruar në specifikimet teknike 

të procedurës së prokurimit.  

 

4. Operatori ekonomik në lidhje me artikujt objekt prokurimi të përcaktuar në Shtojcën 6 

“Formulari i sasisë dhe Grafiku i ekzekutimi”, që do të paraqesë, duhet të plotësojë tabelën e 

mëposhtme duke specifikuar vendin e origjinës si dhe çertifikimet të lëshuara nga një organ i 

akredituar/autorizuar. 

 

Nr. 
Emërtimi i 

produktit 

Vendi i 

origjinës 
Prodhues/Distributor  

Certifikatë konformiteti 

ose cilësie CE (kur ëshë e 

aplikueshme)/ekuivalent  

 

1     

2     

Etj.,     

 
Shënim: 

Në zbatim  të ndryshimeve te reja ligjore operatorët ekonomikë duhet të paraqesin prane AK certifikatat e 

cdo produkti jo me vone se 5 dite nga publikimi i njoftimit te fituesit perfundimtar.  

 

Të dhënat që do të deklarohen, detyrimisht do ti paraqiten Autoritetit Kontraktor për të 

qenë pjesë e planit të zbatimit të kontratës. Rastet e deklaratave te rreme, do të konsiderohen 

kushte për skualifikim, si dhe do te ndiqet procedura per perjashtim nga Agjencia e 

Prokurimit Publik.  

 

- Ofertuesi duhet të paraqesë certifikatë OEKO-TEX për tekstilet (ose ekuivalente me to), të 

vlefshme, të prodhuesit të lëndës së parë. Në rastin kur lëndët e para sigurohen nga prodhues të 

ndryshëm, çertifikata ose dokumenti ekuivalent me të, duhet të paraqitet për të gjithë prodhuesit. 

Në mungesë të çertifikimit OEKO-TEX, pranohen raportet e testimit nga laboratorë të 

akredituar, të cilët vërtetojnë se lëndët e para nuk kanë substanca të dëmshme për shëndetin e 

njeriut dhe janë në përputhje me normativat e specifikuara të certifikimit OEKO-TEX. 

- Operatori ekonomik duhet të deklarojë nëse është prodhues ose distributor i autorizuar nga 

prodhuesi për artikujt për këtë objekt prokurimi. Në rast se ofertuesi nuk është prodhues duhet 

të paraqesë: Autorizim të prodhuesit/ve ose nga distributor i autorizuar prej prodhuesit 

ose Marrëveshje bashkëpunimi (ose ekuivalenti i tij/saj) të zyrtarizuar, e cila të tregojë 

lidhjen midis ofertuesit dhe prodhuesit ose midis ofertues-distributor-prodhues për listën e 

mësipërme të mallrave. Autorizimi/ Marrëveshja duhet të përmbajë të dhëna të plota të 

prodhuesit si: emrin, funksionin e zyrtarit nënshkrues, vulën e shoqërisë, telefon/fax, email, 

website, kjo e nevojshme për A.K., në rast verifikimi.  

 

Argumentim: Kërkesat e mësipërme bazohen në nenin 77 pika 1/a, dhe 4 të ligjit nr.162/2020 

“Për Prokurimin Publik”, i ndryshuar, nenet 40 pika 2, 3,  6/ c dhe 44 të VKM nr. 285, datë 

19.5.2021 “Për miratimin e rregullave të Prokurimit Publik”, i ndryshuar. 
 

 Në mbështetje të përcaktimeve ligjore dhe nënligjore të sipërcituara, operatorët ekonomikë 

pjesëmarrës duhet të plotësojnë kërkesat e standarteve në lidhje me garantimin e cilësisë së mallit/ 

produktit objekt prokurimi në mënyrë të qëndrueshme, ku referuar natyrës së mallrave/artikujve 

që kërkohet të kryhet furnizimi i tyre, njësia e prokurimit ka kërkuar çertifikatën e mësipërme për 

vërtetimin se operatorët ekonomikë i plotësojnë kërkesat e cilësisë për këto mallra (ka të bëjë me 

parimet e produkteve, duke filluar nga faza e projektimit, prodhimit dhe shitjes së produktit/ 

artikullit) duke i dhënë besimin e plotësimit të kërkesave të cilësisë për mallrat/ produktet blerësit 

(Autoritetit Kontraktor).  

 

Gjithashtu, bazuar në specifikat dhe natyrën e mallrave/ artikujve objekt kontrate që kërkohen të 

furnizohen, duke qënë se ato duhet të jenë të prodhuar nga lëndë të parë të cilat nuk përmbajnë 

substanca të dëmshme për shëndetin e njëriut dhe të jenë në përputhje me standartet CE/ ose 

ekuivalent dhe direktivave, vlerëson se operatorët ekonomik duhet të paraqesin dokumentacionin 

e kërkuar, që vërteton lidhjen me prodhuesin ose distributorin e autorizuar nga do t’i sigurojnë 

këto mallra objekt kontrate, Çertifikatën OEKO-TEX për tekstilet (ose ekuivalente me to), ose në 

mungesë të saj dëshmitë e testimeve zyrtare të kryera, me qëllim verifikimin/ vlerësimin nga A.K., 

nëse këto mallra/ artikujt për të cilat do të ofertojnë operatorët ekonomik pjesëmarrës janë në 

përputhje me specifikimet teknike dhe standartet e kërkuara në dokumentat e tenderit, si dhe janë 

të prodhuara nga prodhues të çertifikuar për prodhimin e tyre me cilësi dhe brenda standarteve të 

miratuara. 

 

Këto kritere për kapacitetet profesionale e teknike janë të detyrueshme, janë në përpjesëtim dhe të 

lidhura ngushtë me objektin e kontratës. Por edhe sepse mbi te gjitha ato i shërbejnë autoritetit 

tonë kontraktor për njohjen e aftësisë profesionale, organizative, reputacionin dhe besueshmërinë 

e operatorëve ekonomikë dhe të mundësisë së tyre për përmbushjen me sukses të kontratës. 

 

 

5. Operatori ekonomik duhet të paraqesë për mallrat objekt prokurimi katalog dhe / ose skedë 

teknike sipas standarteve në specifikimet teknike nga firma prodhuese, në mënyrë që të verifikohet 

pajtueshmëria e specifikimeve teknike të mallrave të ofertuara me specifikimet teknike të kërkuara 

nga Autoriteti kontraktor. 

Argumentim: Kërkesa e mësipërme është përcaktuar bazuar nenin të 36, dhe 77, të ligjit nr. 162, 

datë 23.12.2020 “Për prokurimin publik” dhe nenit 40, pika 6/b dhe 8, të VKM nr. 285, datë 

19.05.2021, “Për miratimin e Rregullave të Prokurimit Publik”. 

Autoriteti kontraktor është në të drejtën e tij të bazuar në legjislacionin e prokurimit publik dhe 

aktet nёnligjore tё nxjerra nё zbatim tё tij si më sipër cituar, për të kërkuar kataloget teknik te 

mallrave objekt prokurimi, për verifikimin e përputhshmërisë sё tyre me specifikimet teknike, të 

cilat edhe këto nga ana tjetër duhet të përshkruajnë qartë kërkesat e autoritetit kontraktor. 

 

6. Operatori ekonomik duhet të paraqesë Raport Testimi (fletë-analizë) për artikullin: “Kostume 

pune për burra (xhaketë+pantallona)”, “Përparëse pune për gra” dhe “Pelerinë shiu”, të lëshuar 

nga laboratorë të akredituar, sipas legjislacionit në fuqi, që vërtetojnë përputhsmërinë e produkteve 

me specifikimet teknike. (Copa e përdorur për artikullin mostër, lëndës së parë që shoqëron atë 

dhe ajo që i bashkëngjitet fletë -analizës duhet të jenë detyrimisht të njëjta). 

 OE duhet te paraqese ne SPE Çertifikatat e konformitetit per artikullin Çizme per burra/gra sipas 

standartit :SSH/EN ISO 20347:2012, ose ekuivalente.  

 OE duhet te paraqese ne SPE Çertifikatat e konformitetit per artikullin Kepuce mbrojtese me qafa: 

SSH/ EN ISO 20345 S3, ose ekuivalente. 

 OE duhet te paraqese ne SPE Çertifikatat e konformitetit per artikullin  Kaske pune sigurie,plastike 

PE: SSH/EN 50365 Class:0; SSH/EN 397 ose ekuivalente. 

 OE duhet te paraqese ne SPE Çertifikatat e konformitetit per artikullin: Kostum pune per burra(  

Pantallona+xhakete): SSH /EN ISO 20471 klasi 2 ose ekuivalente.  

 OE duhet te paraqese ne SPE Çertifikatat e konformitetit per artikullin  Jelek fosforeshent: SSH/ 

EN ISO 20471 ose ekuivalente. 

 OE duhet te paraqese ne SPE Çertifikatat e konformitetit per artikullin  Pelerine Shiu: SSH/ EN 

ISO 343:2019 CLASS 3.1ose ekuivalente. 

 OE duhet te paraqese ne SPE Çertifikatat e konformitetit per artikullin  Maske mbrojtese 

profesionale FFP2 sipas standartit: SSH/EN 149 ose ekuivalente. 

 

Argumentim: Kërkesa e mësipërme është përcaktuar bazuar nenin të 36, dhe 77, të ligjit nr. 162, 

datë 23.12.2020 “Për prokurimin publik” dhe nenit 40, pika 6/c dhe 8, të VKM nr. 285, datë 

19.05.2021, “Për miratimin e Rregullave të Prokurimit Publik”. 

Vendosja e këtij kriteri, referuar edhe legjislacionit në fuqi, i shërben autoritetit kontraktor për të 

provuar nëse operatori ekonomik ka kapacitetet për të ofruar produktin e kërkuar si dhe për të 

verifikuar përmbushjen e specifikimeve teknike të mallrave objekt prokurimi nëpërmjet testimit 

dhe metodave të testimit. Testimi është kërkuar vetëm për tre artikuj që konsiderohen të 

rendësishme për autoritetin kontraktor. 

 

7. Operatori ekonomik pjesëmarrës, duhet të ketë një numër minimal prej 1 (një) punonjës të 

punësuar, i cili duhet të rezultojnë në listëpagesa për periudhën të paktën muajin e fundit nga data 

e hapjes së ofertave. 

Për përmbushjen e këtij kushti, operatori ekonomik pjesëmarrës duhet të deklarojë sipas formës së 

disponimit të punonjësve në seksionin përkatës të Formularit Përmbledhës të Vetëdeklarimit të 

shtojcës 8 në DST, dhe në rast se kualifikohet, përpara publikimit të njoftimit të fituesit dhe nisjes 

së afateve të ankimit, duhet të paraqesë: 
 

- Vërtetim të lëshuar nga Administrata Tatimore ku të specifikohet numri i punonjësve për 

secilin muaj për periudhën e mësipërme. 

- Listëpagesa e Kontributeve të sigurimeve shoqërore dhe shëndetësore të konfirmuara 

nëpërmjet formës elektronike nga organet tatimore për periudhën e mësipërme, si dhe  
 

 

Kur oferta paraqitet nga një bashkim operatorësh, ky kusht, plotësohet nga të gjithë anëtarët e 

bashkimit, në raport me përqindjen (elementët konkretë) e pjesëmarrjes së tyre në bashkim. 

 

Argumentimi: Kërkesa e mësipërme është përcaktuar bazuar në nenin 77, të ligjit nr. nr. 162, datë 

23.12.2020 “Për prokurimin publik”, i ndryshuar dhe nenin 40, pika 5/c, të VKM nr. 285, datë 

19.05.2021“Për miratimin e Rregullave të Prokurimit Publik”, i ndryshuar,  me anë të këtij kriteri kërkohet 

që operatorët ekonomikë të dëshmojnë që kanë kapacitete teknike  dhe profesionale për të përmbushur 

kontratën, të nevojshme për ekzekutimin e objektit të prokurimit. 

 

8. Operatori ekonomik duhet të ketë në pronësi, huapërdorje ose me qira, automjet me qëllim 

transportin e mallrave objekt prokurimi. Për përmbushjen e këtij kushti, operatori ekonomik 

pjesëmarrës duhet të deklarojë sipas formës së disponimit të automjetit në seksionin përkatës të 

Formularit Përmbledhës të Vetëdeklarimit të shtojcës 8 në DST, dhe në rast se kualifikohet, 

përpara publikimit të njoftimit të fituesit dhe nisjes së afateve të ankimit, duhet të paraqesë: 
 

Dokument që vërteton pronësinë ose huapërdorjen ose qiramarrjen si më poshtë: 

 

a) Për mjetet në pronësi duhet të paraqitet: a) dokumenti që vërteton regjistrimin e mjetit (akti 

i pronësisë); leje qarkullimi; çertifikatë për transport mallrash (e vlefshme), çertifikatë e 

kontrollit teknik, (i vlefshëm); siguracion mjeti, (i vlefshëm).  

b) Për mjetet e deklaruara me qera/huapërdorje duhet të paraqitet: kontrata përkatëse noteriale 

e qerasë/huapërdorjes e cila duhet të jetë e vlefshme për të gjithë periudhën e realizimit të 

kontratës, objekt i këtij prokurimi dokumenti që vërteton regjistrimin e tij (akti i pronësisë), 

leje qarkullimi; çertifikatë e kontrollit teknik, (i vlefshëm); certifikatë për transport mallrash, 

(i vlefshëm), siguracion mjeti (i vlefshëm);  

c) Foto e dukshme të mjetit bashkë me targën. 

 

Për sa më sipër operatori ekonomik të paraqes një deklaratë përkatëse sipas formatit të mëposhtëm: 

 

Nr. Lloji i mjetit Targa Kapaciteti mbajtes  Statusi 

1    Pronësi/qira/përdorim 

 

Argumentim: Kërkesa e mësipërme është përcaktuar bazuar në nenin 77, të ligjit nr. nr. 162, datë 

23.12.2020 “Për prokurimin publik”, i ndryshuar dhe nenin 40, pika 5/ç, të VKM nr. 285, datë 

19.05.2021“Për miratimin e Rregullave të Prokurimit Publik”, i ndryshuar,  me anë të këtij kriteri kërkohet 

që operatorët ekonomikë të dëshmojnë që kanë në dispozicion apo që mund t’i vihen në dispozicion mjetet 

dhe pajisjet teknike për të përmbushur kontratën, të nevojshme për ekzekutimin e objektit të prokurimit. 

 

9. Operatorët ekonomikë duhet të paraqesin deklaratë që furnizimi do të bëhet me mjetet dhe 

shpenzimet e operatorit ekonomik fitues sipas grafikut të lëvrimit të përcaktuar nga autoritetit 

kontraktor. 

Argumentimi: Kërkesa e mësipërme është përcaktuar bazuar në nenin 77 pika 4 të ligjit nr. 162, 

datë 23.12.2020 “Për prokurimin publik” dhe nenit 40, pika 8, të VKM nr. 285, datë 19.05.2021 

“Për miratimin e Rregullave të Prokurimit Publik” i ndryshuar, me anë të këtij kriteri kërkohet që 

operatorët ekonomikë të dëshmojnë që marrin përsipër realizimin e objektit te kontratës, nëpërmjet 

transportit me mjetet dhe shpenzimet e tyre, sipas grafikut të lëvrimit të vendosur nga autoriteti 

kontraktor. 

 

10. Operatori ekonomik pjesëmarrës  duhet të deklarojë dhe të marr përsipër marrjen e  

masave trupore të të gjithë punonjësve të Agjencisë së Shërbimeve Funerale (Sektorëve Sharrë, 

Tufinë dhe Njësitë Administrative) 

 

 11.Ofertuesi duhet të paraqesë deklaratë mbi garancinë e mallrave që kërkohen të prokurohen për 

një periudhë, jo më pak se 12 (dymbëdhjetë) muaj nga dita e marrjes në dorëzim nga AK të 

artikujve objekt prokurimi.  

 

Shënim: Mosdorëzimi i informacionit të saktë apo dorëzimi me të dhëna të rreme, do të 

konsiderohet kusht për skualifikim dhe/ose fillim të hetimit administrativ për përjashtimin e 

Operatorit Ekonomik nga proçedurat e prokurimit. 

 

II. Argumentimi i specifikimeve teknike 

 

SPECIFIKIMET TEKNIKE PËR RROBA PUNE  

 

1. Bluze pune pambuku me tre kopsa (gra) (logo). Materiali të jetë 100% pambuk,Pesha: 180-

200 gr/m2, me tre kopsa me jakë dhe mëngë të shkurtra. Logo do të jetë sipas modelit bashkëlidhur. 

Ngjyra gri e çelur.  

 

2. Bluze pune pambuku me tre kopsa (burra) (logo). Materiali të jetë 100% pambuk,Pesha: 

180-200 gr/m2, me tre kopsa me jakë dhe mëngë të shkurtra. Logo do të jetë sipas modelit 

bashkëlidhur. Ngjyra gri e çelur.  

 

3.Çizme per burra. Çizmet me material 100% PVC me qafë të gjata deri afër gjurit, të jenë të 

padepërtueshme nga uji dhe shollë me lule. Ti rezistojnë ndryshimeve të temperaturës në 

ambjentin e punës. Cilësi e lartë.  

4.Çizme per gra. Çizmet me material 100% PVC me qafë të gjata deri afër gjurit, të jenë të 

padepërtueshme nga uji dhe shollë me lule. Ti rezistojnë ndryshimeve të temperaturës në 

ambjentin e punës. Cilesi e lartë.  

 

5. Doreza ceremoaniale. Material të jetë 100% polyester të bardha. Doreza duhet të kalojë kyçin 

e dorës.  

6. Jelek fosfori (logo). Jeleku është i përbërë nga material 100% poliester. Me shirit 5cm 

fosforeshent në pjesën e përparme dhe në pjesën e pasme, për të bërë të mundur parandalimin e 

aksidenteve. Jeleku të ketë të stampuara logon të dukshme. Logo do të jetë sipas modelit 

bashkëlidhur.  

 

7. Kaskë pune sigurie, plastike PE. Kapele që përdoren në industri dhe ndërtim, materiali 

plastike. Aftësi mbrojtje kundër çarjeve, absorbimi i goditjeve, anti-shok, peshë e lehtë, fortësi e 

rezistencë të lartë. Pesha e skeletit: 300 gr. Pesha e veshjes së brendshme: 90 gr, 4 pika fiskuese, 

në mënyrë manuale e rregullimit në pjesën e rripit të kokës.  

 

8. Maskë mbrojtëse profesionale FFP2. Maskë respiratore FFP2, me një përdorim, hipoalergjike, 

pa fibra qelqi, përshkueshmëri të mirë të ajrit, me nivel filtrimi të ajrit ≥ 95%, e përputhshme me 

fytyrën dhe hundën.  

 

9. Këpucë mbrojtese me qafa. Këpucë mbrojtëse me qafë të gjatë, që përdoren në ndërtim. 

Këpucët të jenë material lëkure, të janë të pajisura me shtresë metalike në pjesën e poshtme dhe 

pjesën e përparme, gjë që i siguron këmbës një mbrojtje maksimale kundër dëmtimeve gjatë punës 

me gozhdë, vida, dhe peshave të ndryshme që mund të bien mbi këmbë. Veshja e tyre e bredshme 

të jetë me sfungjer.   

 

10. Kostume pune për burra (pantallona+xhaketa) (logo).  

a) Xhaketa 

Materiali të jetë 65% polyester dhe 35% pambuk, pesha 240-280 gr/m2, cilësi e lartë. Xhaketa ka 

dy xhepa të pjerrët me fileto në pjesën e poshtme dhe dy xhepa pllakë në pjesën sipër. Mbyllja e 

xhaketës do të jetë me zinxhir i cili mbulohet nga një copë mostër dhe me percina. Xhaketa do të 

jetë me mëngë të gjata, të cilat të jenë të pajisura me manshetë te mëngët dhe në pjesën fundore. 

Xhaketa në gjithë perimetrin e gjoksit dhe mbrapa duhet të jetë e pajisur në një filetë kordon të 

hollë fosforeshente me gjerësi 0.5-1 cm. Gjatësia e xhaketës do të jetë sipas standarteve të 

xhaketave të kostumeve klasike dhe jo më e shkurtër. Qëndrueshmëria e ngjyrës në larje 40°C. 

Logo do të jetë sipas modelit bashkëlidhur. Ngjyra e negociueshme midis blu e errët dhe gri e errët. 

 

b) Pantallonat 

Materiali të jetë 65% polyester dhe 35% pambuk 240-280 gr/m2, cilësi e lartë. Në pjesën e 

përparme do të kenë dy xhepa të pjerrët. Qëndrueshmëria e ngjyrës në larje 40°C. Ngjyra e 

negociueshme midis blu e errët dhe gri e errët.  

 

11. Pelerine shiu profesionale (logo). Materiali të jetë 62% polyestër dhe 38% polyamide. Pesha: 

180-200 gr/m2. Tekstil i gomuar, mospërshkrueshmëria nga uji 100%. Siperfaqja e trajtuar me 

solucione kundra rrezeve UV, e bën më rezistente kete veshje edhe nga rrezet e diellit. Pelerina do të jetë e 

gjatë deri poshtë gjurit me mëngë të gjata dhe me kapuç. Mbyllja të jetë me zinxhir nga brenda 

dhe percina nga jashtë dhe me dy xhepa në pjesën e përparme në secilën anë. Qëndrueshmëria e 

ngjyrës në larje 30°C. Logo do të jetë sipas modelit bashkëlidhur.  

12. Përparse pune për gra (logo). Materiali të jetë 65% polyestër dhe 35% pambuk. Pesha: 240-

280 gr/m2. Të ketë jakë, hapja para dhe mbërthimi me kopsa. Në pjesën e përparme të saj të ketë 

dy xhepa dopi pllakë dhe sipër një xhep në krahun e majtë. Përparset të jenë me mëngë të gjata 

dhe me gjatësi të trupit deri afër gjurit. Logo do të jetë sipas modelit bashkëlidhur. Qëndrueshmëria 

e ngjyrës në larje 40°C. Ngjyra e negociueshme midis blus së errët dhe jeshiles.  

 

13. Veshje mbrojtëse integrale njëpërdorimshe. Veshje të përshtatshme njëpërdorimshe sipas 

standartit të mbrojtjes së sigurisë në punë.Veshje komplet me kapuç. Veshje personale, jo të 

endura, Materiali të jetë i papërshkrueshëm nga lëngjet, mbrojtje nga viruset dhe bakteret, të ketë 

qëndrueshmëri të lartë. Lloji i materialit polipropilen/polietilen (PP/PE).  

 

Bashkëlidhur DTS është edhe logo për veshjet për të cilat është kërkuar vendosja e logos.  

 

Për sa i përket masave të rrobave të punës, operatori ekonomik fitues do të bëjë matjen e 

punonjësve në bashkëpunim me Autoritetin kontraktor në fillim të zbatimit të kontratës. 

 

Argumentimi i specifikimeve teknike: Specifikimet teknike përshkruajnë minimumin ose 

tërësinë e elementeve më të rëndësishme përbërëse, që garantojnë cilësinë e kërkuar, dhe që i 

vlerëson mallrat si të pranueshme për funksionet e kërkuara, në përputhje me parashikimet e nenit 

4, pika 38/b dhe nenit 36,  të LPP, si dhe nenit 40, pika 2, të VKM nr. 285, datë 19.05.2021, “Për 

miratimin e rregullave të prokurimit publik” i ndryshuar.  

 

Kujdes: Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, tipi ose 

origjinë apo prodhim specifik, me qëllim favorizimin ose eliminimin e disa sipërmarrjeve ose 

produkteve. Një gjë e tillë lejohet vetëm në raste përjashtimore kur nuk ekziston një mënyrë e 

mjaftueshme, e saktë apo e kuptueshme e përshkrimit të objektit të kontratës, sipas pikës 3  të nenit 

36, të LPP. Referime të tilla duhet të shoqërohen nga fjalët “ose ekuivalente”. 

 

III. SASIA E MALLIT QË KËRKOHET DHE GRAFIKU I LËVRIMIT  

 

Grafiku i lëvrimit hartuar njësia e prokurimit është si më poshtë vijon: 

Sasia e mallit që kërkohet: 

 

Artikulli 

 

Përshkrimi Njësia 

Sasia 

 

Destinacioni 

Periudha e 

dorëzimit 

 

 

1 

Bluza pune pambuku me 

tre kopsa vere per gra 
cope 

57 

Magazina e 

institucionit 

30 dite 

2 

Bluza pune  pambuku me 

tre kopsa vere per burra 
cope 

104 

Magazina e 

institucionit 

30 dite 

3 
Çizme per burra pale 

96 

Magazina e 

institucionit 

30 dite 

4 
Çizme per gra pale 

57 

Magazina e 

institucionit 

30 dite 

5 
Doreza ceremoniale pale 

8 

Magazina e 

institucionit 

30 dite 

6 
Jelek fosfori cope 

163 

Magazina e 

institucionit 

30 dite 

7 

Kaske pune sigurie, 

plastike PE 
cope 

8 

Magazina e 

institucionit 

30 dite 

8 

Maska mbrojtese 

profesionale 
cope 

50 

Magazina e 

institucionit 

30 dite 

9 
Kepuce mbrojtese me qafa pale 

96 

Magazina e 

institucionit 

30 dite 

10 
Kostume pune per burra cope 

104 

Magazina e 

institucionit 

30 dite 

11 
Pelerine shiu cope 

163 

Magazina e 

institucionit 

30 dite 

12 Perparse pune per gra cope 
57 

Magazina e 

institucionit 

30 dite 

13 

Veshje mbrojtese integrale 

njeperdorimeshe 
cope 

8 

Magazina e 

institucionit 

30 dite 

 

Grafiku i lëvrimit të mallit: 

Afatet e lëvrimit:  Afati i lëvrimit është 5 ditë kalendarike duke filluar nga data e nënshkrimit 

të kontratës. Operatori ekonomik fitues do të kryejë furnizimin e mallit sipas grafikut të lëvrimit 

në magazinë. 

Argumentim: Grafiku i lëvrimit për mallrat objekt prokurimi, është hartuar nga anëtarët e njësisë 

së prokurimit, të cilat janë bashkëlidhur me dokumentet e tenderit. Në grafikun e lëvrimit të mallit 

është pasur parasysh natyra, mënyra e ruajtjes dhe  magazinimi i mallrave. Në përputhje me 

parashikimet e nenit 40, pika 1, të VKM nr. 285, datë 19.05.2021, “Për miratimin e rregullave të 

prokurimit publik” i ndryshuar. 

 

Shënim: Në zbatim të nenit 26 pika 6, të VKM nr. 285, datë 19.05.2021, përpara publikimit të 

njoftimit të fituesit dhe nisjes së afateve të ankimit, autoriteti/enti kontraktor i kërkon ofertuesit 

të kualifikuar, i pari dorëzimin e dokumenteve provuese të parashikuara në shkronjat “a”, “b”, 

“d”, “dh”, “e”, “h”, “i”, “j” të pikës 2 të këtij neni, si dhe dokumentet e tjera shoqëruese të 

ofertës, të dorëzuara në rrugë elektronike. Këto dokumente duhet të paraqiten në origjinal ose 

në kopje të njësuara me origjinalin.  

 

Shënim: Në mbështetje të nenit 88 pika 3 të VKM nr. 285, datë 19.05.2021, “Për miratimin e 

rregullave të prokurimit publik’ i ndryshuar, nëse kemi bashkim operatorësh ekonomikë, secili 

prej anëtarëve të këtij bashkimi duhet të përmbushë kërkesat e parashikuara në nenin 76, të 

LPP-së, dhe ato të përcaktuara në dokumentet e tenderit. Kërkesat pёr kualifikim: ekonomike, 

financiare, profesionale dhe ato teknike, duhet të përmbushen nga i gjithë bashkimi, në 

përputhje me përqindjen dhe/ose natyrёn e pjesëmarrjes në punë, shërbim apo furnizim, të 

përcaktuara në aktmarrëveshje.  

 

Të gjithë dokumentat duhet të jenë origjinalë ose kopje të noterizuara të tyre. Rastet e mos-

dorëzimit të një dokumenti, ose të dokumentave të rreme e të pasakta, konsiderohen si 

kushte për skualifikim. 

 

NJËSIA E PROKURIMIT 

 
 


